
‏ ܕ݁ܲܐܠܦܸܢܝ ܐܵܒ݂ܝ  ܗܵܟܘܵܬ ܗܘܿ ܡܡܸܠܹܠ ܐܹܢܵܐ ܀ ܘܡܸܢ ܕ݂݁ܫܸܕ݂݁ܪܸܢܝ ܥܸܡܝ ܐܼܝܬܸܘܗܝ ܘܵܠܹܐ ܫܸܒ݂ܩܸܢܝ ܒ݂ܸ݁ܠܚܘܿܕ݂ܸܝ ܐܵܒ݂ܝ ܡܹܛ݊ܠ ܕ݂ܹ݁ܐܢܵܐ ܡܹܕ݂ܹ݁ܡ ܕ݂݁ܫܵܦܸܪ ܠܹܗ ܥܵܒ݂ܹܕ݂ ܐܹܢܵܐ ܒ݂݁ܟ݊ܠ ܝܙܒ݂ܸܢ ܀ ܟܸ݁ܕ݂ ܗܵܠܹܝܢ ܡܡܸܠܹܠ ܗܘܵܐ ܣܸܓܼ݁ܝܵܐܐ ܗܸܝܡܹܢܘ ܒ݂ܹ݁ܗ ܀ܘܹܐܡܸܪ ܝܹܫܘܿܥ ܠܗܵܢܘܿܢ ܝܼܗܘܿܕ݂ܵܝܵܐ ܕ݂݁ܗܸܝܡܹܢܘ ܒ݂ܹ݁ܗ ܐܹܢ ܐܸܢܬ݁ܘܿܢ ܬ݁ܟܸܬ݁ܪܘܿܢ ܒ݂݁ܡܹܠܸܬܝ ܫܸܪܼܝܪܵܐܝܼܬ ܬܸ݁ܠܡܼܝܕ݂ܸܝ ܐܸܢܬ݁ܘܿܢ ܀ ܘܬ݂ܹܕ݂݁ܥܘܿܢ ܫܪܵܪܵܐ ܘܗܘܿ ܫܪܵܪܵܐ ܢܚܸܪܸܪܟܘܿܢ ܀ ܐܵܡܪܼܝܢ ܠܹܗ ܙܸܪܥܵܗ ܚܢܸܢ ܕ݁ܲܐܒ݂ܪܵܗܵܡ ܘܡܸܢ ܡܬܘܿܡ ܥܸܒ݂ܕ݂݁ܘܿܬ݂ܵܐ ܠܐܢܵܫ ܠܵܐ ܦ݁ܠܼܝܚܵܐ ܠܸܢ ܐܸܝܟܸ݁ܢܵܐ ܐܵܡܸܪ ܐܸܢܬ݁ ܕ݂݁ܬ݂ܹܗܘܘܿܢ ܒ݂݁ܢܸܝ ܚܼܐܪܹܐ ܀ ܐܵܡܸܪ ܠܗܘܿܢ ܝܹܫܘܿܥ ܐܸܡܼܝܢ ܐܸܡܼܝܢ ܐܵܡܸܪ ܐܸܢܵܐ ܠܟܘܿܢ ܕ݂݁ܟ݊ܠ ܡܸܢ ܕ݁ܲܥܒ݂ܸܕ݂ ܚܸܛܵܝܬ݁ܵܐ ܥܸܒ݂ܕ݂ܹ݁ܗ ܗܘܿ ܕ݂݁ܚܸܛܵܝܬ݁ܵܐ ܀ ܘܥܵܒ݂ܕ݂݁ܵܐ ܠܵܐ ܡܩܸܘܹܐ ܠܥܵܠܸܡ ܒ݂݁ܒ݂ܸܝܬ݁ܵܐ ܒ݂ܼ݁ܪܵܐ ܕ݂ܹ݁ܝܢ ܠܥܵܠܸܡ ܡܩܸܘܹܐ ܀ ܐܹܢ ܗܘܿ ܗܵܟܼܝܠ ܕ݂݁ܒ݂ܸܪܵܐ ܢܚܸܪܸܪܟܘܿܢ ܫܸܪܼܝܪܵܐܝܼܬ ܬܹ݁ܗܘܘܿܢ ܒ݂݁ܢܸܝ ܚܼܐܪܹܐ ܀ ܝܵܕ݂ܸܥ ܐܹܢܵܐ ܕ݂݁ܙܸܪܥܹܗ ܐܸܢܬ݁ܘܿܢ ܕ݁ܲܐܒ݂ܪܵܗܵܡ ܐܹܠܵܐ ܒ݂݁ܵܥܹܝܢ ܐܸܢܬ݁ܘܿܢ ܠܡܹܩܛܠܸܢܝ ܡܹܛ݊ܠ ܕ݁ܲܠܡܹܠܸܬܝ ܠܵܐ ܣܵܦܩܼܝܢ ܐܸܢܬ݁ܘܿܢ ܀ ܐܹܢܵܐ ܡܹܕ݂ܹ݁ܡ ܕ݁ܲܚܙܸܝܬ݁ ܠܘܵܬ ܐܵܒ݂ܝ ܡܡܸܠܹܠ ܐܹܢܵܐ ܘܸܐܢܬ݁ܘܿܢ ܡܹܕ݂ܹ݁ܡ ܕ݁ܲܚܙܸܝܬ݁ܘܿܢ ܠܘܵܬ ܐܸܒ݂ܘܿܟܘܿܢ ܥܵܒ݂ܕ݁ܝܢ ܐܸܢܬ݁ܘܿܢ ܀ ܥܢܸܘ ܘܵܐܡܪܼܝܢ ܠܹܗ ܐܸܒ݂ܘܿܢ ܕ݁ܝܠܸܢ ܐܸܒ݂ܪܵܗܵܡ ܗܘܿ ~ ~ ܐܵܡܸܪ ܠܗܘܿܢ ܝܹܫܘܿܥ ܐܹܠܘܿ ܒ݂݁ܢܸܘܗܝ ܗܘܸܝܬ݁ܘܿܢ ܕ݁ܲܐܒ݂ܪܵܗܵܡ ܥܸܒ݂ܕ݁ܲܘܗܝ ܕ݁ܲܐܒ݂ܪܵܗܵܡ ܥܵܒ݂ܕ݁ܝܢ ܗܘܸܝܬ݁ܘܿܢ ܀ ܗܵܫܵܐ ܕ݂ܹ݁ܝܢ ܗܵܐ ܒ݂݁ܵܥܹܝܢ ܐܸܢܬ݁ܘܿܢ ܠܡܹܩܛܠܸܢܝ ܠܓܸܒ݂ܪܵܐ ܕ݂݁ܫܸܪܼܝܪܬ݁ܵܐ ܡܸܠܠܹܬ ܥܸܡܟܘܿܢ ܐܼܝܕ݂ܵܐ ܕ݂݁ܫܹܡܥܹܬ ܡܸܢ ܐܸܠܵܗܵܐ ܗܵܕ݂ܹܐ ܐܸܒ݂ܪܵܗܵܡ ܠܵܐ ܥܵܒ݂ܹܕ݂ ܀ ܐܸܢܬ݁ܘܿܢ ܕ݂ܹ݁ܝܢ ܥܵܒ݂ܕ݁ܝܢ ܐܸܢܬ݁ܘܿܢ ܥܵܒ݂ܕ݂݁ܵܐ ܕ݁ܲܐܒ݂ܘܿܟܘܿܢ ܐܵܡܪܼܝܢ ܠܹܗ ܚܢܸܢ ܡܸܢ ܙܵܢܝܘܿܬ݂ܵܐ ܠܵܐ ܗܘܸܝܢ ܚܸܕ݂ ܐܸܒ݂ܵܐ ܐܼܝܬ ܠܸܢ ܐܸܠܵܗܵܐ ܀ ܐܵܡܸܪ ܠܗܘܿܢ ܝܹܫܘܿܥ ܐܹܠܘܿ ܐܸܠܵܗܵܐ ܗܘܵܐ ܐܸܒ݂ܘܿܟܘܿܢ ܡܸܚܒ݂ܼܝܢ ܗܘܸܝܬ݁ܘܿܢ ܠܼܝ ܐܹܢܵܐ ܓܹ݁ܝܪ ܡܸܢ ܐܸܠܵܗܵܐ ܢܹܦܩܹܬ ܘܹܐܬܼܝܬ ܘܵܠܹܐ ܗܘܵܐ ܡܸܢ ܨܒ݂ܘܿܬ ܢܸܦܫܝ ܐܹܬܼܝܬ ܐܹܠܵܐ ܗܘܿ ܫܸܕ݂݁ܪܸܢܝ ܀ ܡܹܛ݊ܠ ܡܵܢܵܐ ܡܹܠܸܬܝ ܠܵܐ ܡܹܫܬܸ݁ܘܕ݂݁ܥܼܝܢ ܐܸܢܬ݁ܘܿܢ ܥܸܠ ܕ݂݁ܵܠܹܐ ܡܹܫܟ݁ܚܼܝܢ ܐܸܢܬ݁ܘܿܢ ܫܵܡܥܼܝܢ ܡܹܠܸܬܝ ܀  ܐܸܢܬ݁ܘܿܢ ܡܸܢ   











